BALIKATAN, SABWATAN

Balikatan ay inumpisahan

Nilahukan ng mga armadong dayuhan

Pagtugis sa Abu Sayyaf ang kanilang tuntungan
Sa pagsasanay-militar daw tayo’y matutulungan

Ngunit kung ito’'y iyong pag-aaralan
Panlilinlang ng US ang matutuklasan
Balikatan ng mga naghahari-harian

Ay isang palabas lamang

Pagsasanay sa kabangisan
Militar ay tinuturuan:
“Sinumang sa hari ay lumalaban
Parusahan ng kamatayan!”

Marahas nilang digmaan
Instrumento ng kasibaan
Upang kamkamin ang yaman
Ng ating inang bayan

Sa mapanalakay nilang layon
Huwag tayong sasang-ayon

Digmang agresyon ‘
Sa hirap lubusan tayong ibabadn \

Kumilos! Bumangon! QW
Rebolusyon ay ibayong isulong!® A"
Digmang agresyon |
Ang siya nating ibaén!

DIGMANG AGRESYON

Ang US na kunyari'y bayani ng daigdig

Sa mundo’y nagdudulot ng pangamba't ligalig
Upang mapanatili ang kapangyarihan

Gerang mapanalakay gustong pasimulan

Ngayo’y nagsibalik mga tropang pinalayas
Tuwirang sasalakay sa bayang Pilipinas
Pagkat di sapat sa US na tayo’y hawakan
Nais niyang durugin ang sa kanya'y lumalaban

Papet na rehimen, heto’t nagpapakatuta
Pwersa armada, agad pinaghanda

Tutulong daw ang US, 'yun ang kasunduan
Kaya't sa konting kumpas, “Welkam Balikatan!”

Sunud-sunod na ang pagsasanay militar
Gamit pandigma’y unti-unting pinupundar
Palaki ng palaki ang badyet ng depensa
Sundalo’t CAFGU, tumaas ang rekluta

Hindi naman masugpo mga bandidong grupo
Ang tulad nilang alagad ng terorismo
Malinaw na ang layon ay di terorista

Kundi kilusan ng rebolusyonaryong masa

At kung sa Mindanao, sinalakay ang Bangsamoro
Di malayong digmain ang buong kapuluang ito
Tropang US at AFP, kinakalat na ngayon
Ilulunsad na ang digmang agresyon!

Soberanya ng bayan, hindi iginalang
Karapatan, demokrasya, lalong sinagasaan
Kaya't sa atin maigting ang panawagan
Armadong pagkilos, lalong panghawakan!

Digmang agresyon, kanila mang isulong
Sambayanan tayong sa kanila’y sasalubong
Mamamayang Pilipino, ibayong magkaisa
Lumahok sa digma ng pambansang pagpapalaya!

Nilikha ang tulang ito sa Camarines Sur, noong Agosto 2002.

TUNGO SA KALAYAAN

Lugmok sa pagdurusa ang bayang inalipusta
Pinagkaitan ng karapatan ng mga mapagsamantala
Sinakop, inapi ng mga sakim na banyaga
Mamamayan, ginapos ng mapang-aliping tanikala

Sagana sa likas na yaman ang bayang Pilipinas
Subalit ang sambayanan, paghihirap ang dinaranas
Dahil hindi natatamasa ang yamang nililikha
Napupunta lamang sa naghaharing lokal at banyaga

Ang pulitika ng estado sa ating inang bayan
Kontrolado ng mga mapagsamantalang dayuhan
Ang kulturang laganap, impluwensyado ng gahaman
Na siyang nangingibabaw sa buong kapuluan

Ang abang kalagayan ng aping mamamayan

Siya na ring punla ng makauring paglaban
Unti-unting mamumulat at tataas ang kamalayan
Sama-samang kikilos na may prinsipyong sandigan

Sa bukas na darating, tiyak ang kasaganaan
Ilalaan sa mga anak maningning na lipunan
Sukdulan mang ialay buhay na iniingatan
Kung kinakailangan para sa inang bayan

Tahakin ang daan tungo sa kalayaan
Sakripisyo’t kahirapan matatag na igpawan

Gapos na kadenang sa mamamaya’y umaalipin
Lagutin ng pagkakaisa, bayan ay palayain!

Nilikha ang tulang ito sa Albay noong Enero 5, 2002.

8 punla

KRISIS, AGRESYON AT REBOLUSYON

Mula sa agresibong terminong “agresyon”
Marahas, mapanakop ng mga atrasadong nasyon
Itong pag-imbak nila ng tropa at pagpusisyon
Ay laban sa terorismong laganap daw ngayon

Dahil sa kalagayang hindi na makakabangon
Mula sa krisis, digmaan ang kanilang tugon
At ang tropang US narito na, bata-batalyon
Ito’y banta ng digma, ng digmang agresyon

Sa ngayong pandaigdigang sitwasyon
Nangangamba ang impeng US sa kanyang pusisyon
Dahil marami ang mga bansang nagbabangon
Naglulunsad ng mapagpalayang rebolusyon

Tugon naman ni Gloria ay todo-gera
Sampung sundalo laban sa isang gerilya
Kaya CAFGU, minamadali ang pagrekluta
Dahil sa di mapigilang pagdami ng BaHuBa

Kaya manggagawa, magsasaka at peti-burgesya
Halina’t lumahok sa armadong pakikibaka

Tayo’y magkapit-bisig at magkaisa

Laban sa agresyon at para sa pambansang demokrasya

PANAWAGAN

Isa kang agilang gahaman
lumipad mula sa ibang bayan
narito ka sa Pilipinas

upang maghasik ng kaguluhan

Ang pagguho daw ng WTC

terorista ang may kagagawan
Afghanistan ang unang sinisi
kaya unang nilunsaran ng digmaan

*,

At narito na, Amerikanong tropa
para sa agresyong nagbabadya
laban sa sambayanang nag-aalsa
at sumisigaw “Tayo’y Makibaka!”

Kaya mga kababayan ito ang pakahandaan
tapos na ang Balikatan sa Basilan
malamang ang Kabikula'y paglunsaran
tiyak sa masa’y matinding karahasan

Ngunit wala tayong dapat ipag-alangan

ang agresyong mapanakop ay dapat labanan
pagkat US ang may kagagawan

para mapaigting ang digmaan

Ang digmang agresyon ay karahasan
tiyak sambayana’y hindi igagalang
pambansang karapatan ay yuyurakan

sa agresyon, rebolusyon ang kasagutan!

KUNG PAGLAYA'Y BULAKLAK

Kung paglaya’y bulaklak sa isang hardin
Kaysarap mamitas, kaysarap ding magtanim
Ngunit hindi hardin ang iyong sinasaka

At ang binungkal mo’y di natatamasa

Kung paglaya’y natatagpi sa retasong tela
Mabuti’y manahi ka ng milyun-milyong bestida
Ngunit habang dumarami yaong tinatahi
Lalong naghihirap ikaw na tagayari

Kung paglaya’y nakasaad sa banal na papel
Maniwala kang may langit, diyos at anghel
Ngunit di isang milagro ang mabuhay sa lupa
At wala sa kasulatan ang iyong paglaya

Kung paglaya’y -bulaklak, saplot o kataga
Kaydaling-magtanim o di kaya'y lumikha

Ngunit paglaya’y-pagbagsak ng naghahari
Kaya dapat-mag-armas ang aping mga uri

Kung paglaya’y sadyang madaling-makamtan
Magbunyi'ka: na-aking Inang Bayan
Ngunit/hangga’t nakatali-ang lakas mo't isipan
Upang lumayaka'y kailangan"mong lumaban!

NAMULAT

Sa aking paggising, namulatan ko na
Masikhay na pagsisikap ng aking ama’t ina
Upang buhay namin, umunlad at guminhawa
Pagdating ng bukas, kami ay masaya.

Ngunit nang lumaki't magkaisip ako
Wala ang kasaganaang hinahanap ko
Aking mga magulang salat na totoo
Sa aming kahirapa’y agad nagpatalo.

Pangangailanga’y hindi matamasa

Parang isang bombang sumabog sa aking tainga
Nang sabihin ng mahal kong ama,

“Anak, sa pag-aaral, hihinto ka na.”

Ano nga ba’ng puno’t dulo nitong kahirapan
Na nangingibabaw dito sa lipunan?

May nagsasabing dahil sa pamahalaan
Tungkulin sa bayan hindi ginagampanan.

Katulad nitong si Gloriang nanunungkulan
Para sa mga makabanyagang patakaran
Serbisyo publiko, isinasapribado
Karapatang pantao, nilalabag nito.

Nagising ako’t namulat nang lubusan
Nang makapag-aral sa Bagong Hukbong Bayan
Karapatang pantao at mga patakaran
Sa burges na paaralan ay hindi ko natutunan.

Krisis sa ekonomya, gayundin sa pulitika
Lipunang magulo, at dekadenteng kultura
Mga larawan ito ng bulok na sistema
Kinakailangang ito ay baguhin na.

MANGGAGAWA, MAGSASAKA

Manggagawa, magsasaka, isulong ang digma
Para sa paglaya ng uring lumilikha

Sa armadong pakikibaka tayo’y magkaisa
Durugin ang mga imperyalista.

Manggagawa, magsasaka higpitan ang hawak sa sandata
Upang magapi ang mga mapagsamantala

Sakripisyo at kamatayan ‘wag nating katakutan

Bahagi ito ng ating paglaban.

Teoryang MLM ating ipaunawa

Para sa pagsulong ng ating digma

Manggagawa, magsasaka ,'wag tayong mabahala
Sapagkat tiyak ang ating paglaya.

MGA MAGSASAKA TAYO’Y MAGKAISA

Ako'y magsasaka na tali sa lupa

Pati hininga ko'y tila walang laya

Bahagi na ng bukid ang pawis ko't yapak
Ang sunog kong balat sa akin ay tatak

Madaling araw pa'y itak na ang hawak
Upang pagyamanin bukid na malawak
Hindi pansin ang hirap upang pagbutihin
Ang mga gawaing dapat kong harapin

Sa buong maghapo’y lantad ang katawan

Sa init ng araw o lamig ng ulan

Upang matamnan ang lupa kong minahal

Kahit hindi aki'y pag-aaruga sa puso ko’y bukal

Sa hapon, uuwi pagod ang katawan
Kadalasa’'y hapo pati ang isipan

Inaalala lagi abang kalagayan

Baka mga anak ko’y manahin itong karukhaan

Asenderong bundat ang nagpapasarap
Sa bungang luwal ng ating pawis at hirap
Tayong magsasaka kung kanilang apihin
Pinipiga ang dugo tulad sa alipin

Ngayo’y alam ko na ang tanging solusyon
Sa ugat ng problema magmula pa noon
Ng aking ninuno at mga kauri kong
Nakatali sa lupa ng ilan nang dantaon

Anong bukas mayroon mga anak natin
Kung hindi ipaglalaban ang ating mithiin
Ang pakikibaka’y atin nang suungin
Malayang lipunan ay ating kamtin

Bagamat sa pagbuklod upang makaalpas

Mga kauri ko'y madalas dumanas

Mga panunupil sa iba’t ibang antas

Sa bayarang militar at di-makatarungang batas

Mga kauri ko atin nang wakasan

Mga kapalaluan at salot sa lipunan

Ang mga mapang-api at hayok sa sarap at yaman
Na nagpapasasa sa ating mga pinagpawisan

Kaya kauri ko magbigkis na tayo
Mithing pagbabago huwag nating isuko
Aagos ang galit ng bayang namulat
Kasaysayan natin tayo ang susulat

Ang tulang ito ay nilikha habang naghahanda sa pagpakilos sa
mga magsasaka sa lupa ng isang despotikong PML sa Masbate
noong Disyembre 12, 1999.

